
Ф.И.О. лектора:   аға оқытушы Кобекова Б.К.

Телефон: 87014810071  

e-mail: b.kobekova5@mail.ru

Ф.И.О. преподавателя (лаб. занятия): аға оқытушы Түнғатова Ұ.
Телефон: 87014810071  

e-mail: b.kobekova5@mail.ru                   
Офис:  Алматы қаласы, әл-Фараби данғ, 71 4 каб..

Телефон: (727)3773331(1337)
          Пререквизиттер: Бұл пәнді студент меңгеру алдында өткізілген жалпы тарих, әдеп, ойлау мәдениеті, адам және қоғам пәндерін жетік меңгерген қажет. Себебі студенттер өнегелік мағынаны терең түсініп, осы пәнді философиялық ғылым ретінде сараптап дүниеге деген жаңа көзқарас қалыптасады.

          Постреквизитер: Осы пәннің ерекшелігі, оқытылып жатқан барлық әлеуметті-гуманитарлық пәндермен байланысты.

Курстың мақсаты мен міндеті:
         Бұл курс әлеуметтік қатынастардың жүйесінде алатын орнын анықтайды, оның табиғатын сараптайды, пайда болуын және тарихи дамуын. Мораль(имандылық) деген не? Бұл сұрақ этиканың негізгі зерттейтін фокусы. Көптеген мектептер, ойшылдар бұған әртүрлі жауап береді. Бір жалпы анықтама жоқ.Этикада кең тараған және мәдениетте танымалы моральдың кейбір жалпы анықтамаларын, мінездемелерін қарастырамыз.Біріншіден тұлғаның мінездемесі ретінде – шыншылдық, адалдық, рахымдылық; екіншіден – адамдардың арасындағы қатынастардың, әлеуметтегі қатынастардың мінездемесі. Біріншіде-ол моральды қасиет ретінде; екіншіде – моральдық норма ретінде (талап,парыз,ереже).

         Бұл курсты бірнеше бөлімге бөліп зерттейміз: теоретикалық этика, тарихи этика, этика – философиялық ғылым ретінде, этика – нормативты ғылым ретінде.
 КУРСТЫҢ ҚҰРЫЛЫМЫ:

	АПТА
	ТАҚЫРЫПТАРДЫҢ АТАУЛАРЫ
	САҒ
	СӨЖ ТАПСЫРМАЛАРЫ

	1


	Лекция. Этика пәні және курстың мақсаты 
	2
	№1 С​ӨЖ Нормативты этика, мораль психологиясы, мораль антологиясының методологиялық негізін талдау.

	
	Семинар. Этика – құндылық теориясы ретінде. Құндылықтың мәні, функциясы және ерекшелігі. Ғылым тарихындағы этика пәнінің орны.
	1
	

	2
	Лекция. Этика пәнінің тарихи дамуындағы негізгі кезеңдері
	2
	

	
	Семинар. Этиканың негізгі бағыттарындағы ғылыми классификацияларын әдістемелік принциптері өткен этикалық ілімдерге нақты  тарихи ықпалы. Әртүрлі дүниетаным жүйесіндегі этиканың орны.
	1
	

	3
	Лекция. Моральдық талдау және моральдық ережелер

	2
	№2 С​ӨЖ 

«Табиғи» этика жүйесі: эвдемонизм, «ақылды өзімшілдік» теориясы, улиторизм т.б. философиялық дүниетанымдық талдау.

	
	Семинар. Этика ілімінің типологиясы.. Этиканың діни және философиялық жүйесі.
	1
	

	4
	Лекция. Шығыс  және антика мемлекеттеріндегі этика ілімінің орны. Шығыс этикасының ерекшеліктері.
	2
	

	
	Семинар. Шығыстық және Антикалық кезеңдегі этикалық көзқарастары. Сократ, Платон, Аристотель, стоиктер және эпикурліктердің этикалық көзқарастары. 
	1
	

	5
	Лекция. Орта ғасырдағы діни, теологиялық этика.
	2
	№3 С​ӨЖ 

Аристотельдің «Никомах этикасы» еңбегін сараптау. Аристотель этиканы ғылым ретінде қарастыруы. «Алтын орта» түсінігін сараптау.

	
	Семинар. Қазіргі кезеңдегі Шығыс және Батыс этикасына салыстырмалы анализ. Әлемдік философиядағы Әл-Фарабидің этикалық ілімінің орны. Қайта өрлеу кезеңіндегі гуманистердің этикалық идеялары. Спиноза,Гоббс т.б. этикасы. Гегельдің әлеуметтік-этикалық көзқарасы. Ресейдегі этикалық ілімдер негізі. Ф.М.Достоевский, Л.Н.Толстой, Н.Бердяев, В.Соловьев т.б. этикасы.Қазіргі кезеңдегі этика және оның даму тенденциялары.
	1
	

	6
	Лекция. Моральдық талдау және моральдық ережелер 
	2
	

	
	Семинар. Моральдық қылық және оның құрылымы. Өнегелік түсінігі, өнегелік конфликт (келіспеушілік) түрлері. Моральдық таңдау мүмкіншілігін шектейтін психологиялық жағдай. Әлеуметтік реттеу жүйесіндегі ережелер. Әлеуметтік норма топтастыруы және жүелеуі.
	1
	

	7
	Лекция. Моральдық міндет және  шың императивтік мінездемесі. 
	2
	

	
	Семинар. Канттың императивті түсінігі. Моральдық принциптер. Моральдық кодекс. Нормативтік этика табиғаты. Моральдық, саяси және құқықтық нормалардың бірлігі мен ерекшеліктері. Мораль және әлеуметтік төңкеріс. Әлеуметтік үрдістегі саясат және мораль қарама-қайшылықтары.
	1
	

	8
	Лекция. Қазақ халқының дәстүрлі этикасы және оның ерекшеліктері.
	2
	1А

	
	Семинар. Қазақ этикасының тарихи даму ерекшеліктері.

Қазақ қоғамындағы этика мен  құндылықтар бірлігі мен олардың бөлінбейтіндігі. Қазақтың адамгершілік құндылық әлеміндегі еуроорталық әдістер талдаудың біржақтылығы, қазақ халқының рухани өзіндік дамуындағы ерекшелігі мен динамикасы. 
	1
	

	9
	Лекция. Этикадағы қазіргі және дәстүрлі қарама-қайшылықтар.
	2
	№4 С​ӨЖ
 әл-Фарабидың «Әлеуметтік-этикалық трактаттар» еңбегі. Әл-Фарабидың этика пәніне қосқан үлесі.

	
	Семинар. Қазақ қоғамындағы дін мен мораль қатынастарының ерекшеліктері.
	1
	


	10
	Лекция. Қазақ ойшылдарының шығармаларындағы адамгершілік, кісілік мәселелері.
	2
	

	
	Семинар. Қазақ халқы ойшылдарының шығармаларындағы адамгершілік мәселесі (А.Яссауи, М.Қашқари, Абай, Торайғыров т.б.)
	1
	

	11
	Лекция. Тұлға құндылығының бейімделуі және индивидтің әлеуметтік жүріс-тұрыс типологиясы.
	2
	№5 С​ӨЖ И.Канттың «Основы метафизики нравственности» еңбегін талдау. Дін мен моральдың қатынасын түсіндіру.

	
	Семинар. «Индивид - әлеуметтік мінез-құлығының типологиясы» - М.Вебер.
	1
	

	12
	Лекция. Ерік бостандық және жүріс-тұрыс, мінез-құлық үшін, моральдық жауапкершілік.
	2
	

	
	Семинар. Адам мінезінің құндылықтарға бейімделуі (Э.Фромм).
	1
	

	13
	Лекция. Қоғамдық және жеке өзіндік бағалау. 
	2
	

	
	Семинар. Моральдық бағалау және әртүрлі әлеуметтік бағалау.
	1
	

	14
	Лекция.
Моральдық пайымдау логикасы. Деонтикалық логика. 
	2
	№6 С​ӨЖ Ф.Ницшеның «Воля к власти.Опыт переоценки всех ценностей» еңбегі. Ницшеның этикалық нормаларға өзгеше, жаңаша көзқарасын сараптай білу.

	
	Семинар.

Ақиқат және құндылық.
	1
	

	15
	Лекция. Өнегеліктің гуманистік табиғаты.


	2
	2АБ

	
	Семинар. Жалпы адамзаттық және ұлттық қатынастар.

	1
	


                         Аралық бақылау тақырыптары.

№ 1  Аралық бақылау:  ХІХ ғ.соңы ХХ ғ.басындағы Ресейдегі этикалық ілімдер негізі (Ф.М.Достоевский,Л.Н.Толстой, Н.Бердяев, В.Соловьев т.б.) – 6 апта.

№ 2  Аралық бақылау: Қазақ халқы ойшылдарының шығармаларындағы адамгаршілік мәселесі.(А.Яссауи, М.Қашқари, С.Торайғыров,Абай т.б.)

Ескертпе: Жазбаша жұмыстарыңызды (реферат, конспект, бақылау жұмысы) бағалауына келесі критерийлер әсер етеді;

1) Жұмыстың уақытында тапсырылуы және қойылған талаптардың толық орындалуы;

2) Барлық жазбаша тапсырылған жұмыстар өзінің ішінде толық қолданған әдебиеттер тізімін және текстің ішінде сілтемелерді көрсету тиіс;

3) Сіздің жұмысыңыз сол сұраққа деген өзіңіздің ойыңызды көрсету тиіс және сол сұрақ бойынша толық ақпарат берілуі тиіс. Толық емес жұмыстар бағаланбайды.

Негізгі әдебиеттер тізімі:

1. Абай. Шығармалары. А.,1961ж.

2. АрхангельскийЛ.М. Курс лекций по этике. М.,1974 ж.

3. Гусейнов А.,Апресян Г. Этика. М.,1998 ж.

4. ЖарықпаевҚ.,Ғабитов Т. Әдеп негіздері. А.,1994 ж.

5. Швейцер А. Культура и этика. М.,1974 ж.

6. Құлсариева А. Этика. А.,2001 ж.

7. Шрейдер Ю. Лекции по этике. М.,1994 ж.

Қосымша әдебиеттер тізімі:

1. Алтаев Ж. Қазақ халқының рухани мұралары. А.,1998 ж.

2. Әуезов М. Абайтану дәрістері. А.,1994 ж.

3. Базарбаев Ж.,Нұсқабаев Ж. Инабат. А.,1995ж.

4. Бұлутай М. Ата баба діні. А.,2000 ж.
5. Есім Ғ. Хакім Абай. А.,1994 ж.

6. Құдайбердіұлы Ш. Үш анық. А.,1991 ж.

7. Оразбекова К. Иман және инабат. А.,1993 ж.

8. Бердяев Н. Судьба России. М.,1990 ж.

9. Ежелгі Ұнді философиясы. М.,1997ж.

10. Ежелгі Қытай философиясы. Текстер жинағы. 2 том.1971-73жж.

11. Библер В.С. Нравственность. Культура. Современность. М.,1990ж.

12. Кон И.С. Сексуальность и нравственность. М.,1997ж.

13. Сорокин П. Принципы и методы современной науки о нравственности. М.,1994ж.

14. Кьеркегор С. Болезнь к смерти. М.,1984 ж.

15. Ницше Ф., Фрейд З.,Фромм Э., Камю А.,Сартр Ж.-П. Сумерки богов. М.,1974 ж.

16. Титаренко А.И. Структуры нравственного сознания. М.,1974ж.

17. Кропоткин П. Этика. М.,1991 ж.
Баға қою ережесі

Ағынды бақылау: 30 балл (мах). 15 балл дәрістегі жұмыс үшін, 30 балл – семинардағы жауап үшін.

Аралық бақылау: 10 балл (мах)- әрқайсысына 5 балдан). Барлығы 2 АБ.

Біріншісі 7 аптада өтеді, екіншісі 14 аптада өтеді.  

СОӨЖ: 20 балл (мах). Барлығы 4 (әрқайсысына 5 балдан)

Қорытынды бақылау: 40 балл (мах) – қорытынды бақылау емтихан түрінде өтеді.

Білімнің бағалық көрсеткіші:

	Бағаның әріптік эквиваленті
	Бағаның цифрлық эквиваленті (GPA)
	 Баллдар %
	Дәстүрлі жүе бойынша берілетін баға

	A
	4
	96-100
	 « Өте жақсы»

	A-
	3,67
	       91-95
	

	B+
	          3,33 
	       86-90 
	  «Жақсы»

	B
	3
	       81-85
	

	В-
	2,67
	       76-80
	

	C+
	2,33
	       71-75
	  «Қанағатты»

	C
	2
	       66-70
	

	C-
	1,67
	       61-65
	

	D+
	1,33
	       56-60
	

	D
	1
	       51-55
	

	F
	0
	       <50
	  «Қанағатсыз» (өткізілмейтін баға)

	I
	0
	0
	 «Пән бітпеген»

	W
	0
	0
	  «Пәнге қарсы»

	AW
	0
	0
	  «Пәннен шығарып жіберген»

	AU
	0
	0
	  « Пән тыңдалып өткен»

	P/NP

Pass/no pass
	
	65-100
	Сынақталды/сынақталмады


Ескертпе: Жазбаша жұмыстарыңызды (реферат, конспект, бақылау жұмысы) бағалауына келесі критерийлер әсер етеді;

4) Жұмыстың уақытында тапсырылуы және қойылған талаптардың толық орындалуы;

5) Барлық жазбаша тапсырылған жұмыстар өзінің ішінде толық қолданған әдебиеттер тізімін және текстің ішінде сілтемелерді көрсету тиіс;

6) Сіздің жұмысыңыз сол сұраққа деген өзіңіздің ойыңызды көрсету тиіс және сол сұрақ бойынша толық ақпарат берілуі тиіс. Толық емес жұмыстар бағаланбайды.

Егер студент сабақтың 20% қатыспаған болса, онда оған «F(Fail) бағасы қойылып пәннен шығарылады.

Көмек: Пән бойынша туындаған сұрақтарға жауап алу ұшын оқытушыға оның офис-сағаттарында жолығып жауап алуларыңызғы болады.

Мәдени антропология  кафедрасының отырысында бекітілген

 «22» 05. 2012жыл, хаттама № 37
Дәріс оқушы: аға оқытушы                            Бақыт Күнтуғанқызы Көбекова

Кафедра меңгеруші: филос.ғ.д,, 

профессор                                                      Айнұр Дүрбеленқызы Құрманалиева
                      Дәрістердің қысқаша мәтіні.

Дәріс № 1,2. – 2 сағат. Этика пәні және курстың мақсаты.

       «Этика» терминін философия аясында тұңғыш еңгізген әрі осы тақырыпта қаламын көсілте жазған адамзаттың ұлы ұстаздарының бірі – Аристотель еді. Аристотель «этика» деп этикалық ізгіліктерді зерттейтін ғылымды айтады. Бұл тұста еске сала кететін бір жай- Аристотельдің ізгіліктер туралы ілімінің негізгі қағидалары. Ол бойынша, адам бойындағы ізгіліктер екі негізгі түрден тұрады: этикалық және дианэтикалық. Егер этикалық ізгіліктер адамның мінез-құлқына, темпераментіне жататын болса, дианэтикалық ізгіліктер адамның ақыл-парасатына тиеселі дүниелер.Сөйтіп, Аристотель этикалық ізгіліктер құрамына: жомарттық, батылдық, шыншылдық, ал дианэтикалық ізгіліктерге: ақыл, парасатты жатқызады.
          Нақты өмірдегі адамгершілік құлықты, сол адамгершілік құлықты қалыптастырушы принциптер жиынтығы – моральды зерттейтін философиялық ғылымды біз «этика» деп атаймыз. Бұл жерде неліктен «әдептану» демеске деген сұрақ туындауы да мүмкін әрі ол орынды да. Бірақ соның асқан қажеттілігі бар ма? Термин орыс тілінен енген жоқ емес пе? Осы түрінде ол төрткүл дүниенің бұрыш-бұрышына белгілі әрі түсінікті болатын болса, оны ауыстыру қажеттілігі қаншама?
          Этиканың құрылымына келетін болсақ, ол 3 бөліктен тұрады:

1. Теоретикалық этика;

2. Нормативті этика;

3. Эмпирикалық этика.

     Теоретикалық этика этиканың негізгі ұғымдарын, оның зерттеу пәнін, ғылым ретінде даму тарихын зерттейді.

      Нормативті этика негізгі этикалық категорияларды: мейірімділік, ізгілік, ар-ождан, ұят, абырой, парыз және т.б. қарастырады.

      Эмпирикалық этика белгілі бір кезеңдердегі адамзат ұйымдарының нақты адамгершілік келбеті жайында түсінік береді.

Этика пәнінің тарихи дамуындағы негізгі кезеңдері  - 8 сағат.

Дәріс № 3,4 2 сағат.  Ежелгі Шығыс этикасы

         Буддизм рухты мәңгі деп танитын дін. Ол  адм өмірінің мәнін не біржақты қызық қуып, ләззат алудан да (гедонизмнен), не біржолата өмірден безінген, тәнін азаптаушы тақуалықтан да (аскетизмнен) таппайды. Өмірдегі ең биік мұратты нирванадан, яғни бүткіл дүние әсерлеріне бейтарап, транстық халден тапқан буддизм оған жетудің сегіз жолын көрсетіп, өмірдің төрт анығы, ақиқаты туралы айтады. Төрт анық мына төмендегілер:
· өмір дегеніміз азап;

· азаптың себебі бар, ал азаптың көзі – адамның қалау-тілеуінде, ниетінде;

· азаптан құтылу мүмкін, ондай болмыстың өзімен-өзі теңдескен бақытты күйін «нирвана» деп атайды;

· азаптан құтылу жолы бар, ол жол – «ортадағы тура жол» деп аталады да оның мәні адам қалауын тәрк етуде болып табылады. Оған жету жолын арийлік сегіз қырлы шартарап деп қарастырамыз.

Сегіз қырлы шартараптың мазмұнына мыналар тиеселі: саф сенім, ақ ниет; шыншыл сөз, дұрыс амал-әрекет, салауатты өмір салты, қажырлы қайрат, таза жады, адал зейін – жалпы, иманды тіршілік.
         Конфуцийшылдық - әлеуметтік этикалық жүйе. Ең маңызды нәрсе – рәсімділік. Конфуций іліміндегі «жень» ұғымы адамсүйгіштік, адам бойындағы шынайы адамдық қасиеттің айғағы болып табылатын адамгершілік дегенді білдіреді. «Женьмен» тығыз байланыста, тіпті ажыратылмайтын байланыста қарастырылатын тағы бір орталық ұғым – «ли» - рәсім. Яғни рәсімділік адамсүйгіштікке негізделуі керек, ал адамгершілік құлық рәсімді қадағалау арқылы жүзеге асады.
         Конфуцийдің ұлы уағыздарының басты өмірлік қағидасы – ата-аналарды құрметтеу мен өзіңнен үлкендерге ізет көрсете білу. Ұлы парызкердің басты құндылығы мен ерекшелігі – оның Шығыс елдеріне тән рухта мемлекеттік және адамгершілік парыздарды бір-бірімен ұштастыра білуінде болып саналады.

Дәріс № 5,6 2 сағат. Ежелгі Грек этикалық ілімдер.

        Этиканың өзіндік мәртебесі бар философиялық ғылым ретінде қалыптасуы антикалық грек философиясының қойнауында жүзеге асқан. Өзінің атауымен де, негізгі ұғымдық категорияларымен де, мәселелік өрісімен де этика Аристотельге қарыздар. «Никомах этикасын», «Эвдем этикасын» жазған ұлы ойшыл этиканы дамыту барысында елге танытты.

         Аристотель этикасында «құба төбел» немесе «алтын орта» принципі ізгіліктерді анықтаушы маңызға ие. Ойткені Аристотель айтуынша екі шекті күйлердің ортасын таба білгенде, яғни не асып-тасып кетпей, не жетпей қалмаудың дәл ортасынан адам өте ыңғайлы орталық қасиетті ұстана білсе, ізгілікті болғаны.
          Жалпы антикалық этикаға тиеселі негізгі деген үш мұратты (идеяны) атап өтуге болады. Олар мыналар:

1. Адам мен полис бірлігі, яғни адам тек полистің азаматы болғандықтан ғана ізгілікке ие болады, мораль туралы түсінігі болады деп есептеу.

2. Адамның құдіретіне, өзін-өзі жетілдіру қабілетіне мейлінше сенді;

3. Эвдемоны, яғни бақытты – адам мақсат-мұраттарының ең биігі деп танып, оны ізгілікпен теңдестірді.
Көне гректер адамгершілік қасиеттерін, мейірімділікті сұлулықпен тікелей байланыстырғысы келді. Соның нәтижесінде көне Грекия мәдениетінде «каллокагатия» идеалы дүниеге келген болатын. «Каллокагатия» көне грек тілінен «каллос» (Әсем, сұлу, әдемі) және «агатос» (мейірімді, жақсы) деген екі сөзінің қосындысынан тұрады. Ол ізгі сұлулықты, яки жан сұлулығы мен тән сұлулығының ішкі бірлестігін дәріптейді.

         Гедонизм – грек тілінің ләззат іздеу, қызыққұмарлық деген мағынадағы сөзінен туындаған ұғым. Гедонистік көзқарасты ұстанушылардың түсінуінше, адамның бұл өмірге келгендегі ең басты мақсаты өмірдің қызығына бату, ләззат алу.
         Эвдемонизм – көне грек этикасының басты сипаттамасы. Себебі сол кезеңнің қай ойшылын алып қарамасаңыз да оның өмірлік маңызды мәселе деп ұққаны – адамның бақытқа (эвдемонаға) жетуі.

          Стоицизм – грек этикасының бұл бағытына өмірден тек ләззат алу мүмкін емес, өйткені қуаныш соңын іле-шала жүретін қайғы-қасірет көп, сондықтанда өмірде ең бастысы – мойынға түскен ауыртпашылыққа мойымай, қасқая қарсы ала білу деген түсінік тән.

Дәріс №7,8

 -2 сағат. Ортағасырлық  діни этика.

Ортағасырлық этика екі ірі дін (христиан және ислам) қағидаларымен тығыз байланысты.

        Христиандық дін сүйіспеншілік, төзім діні болып табылады. Христиандық қасиетті үштік – сенім, үміт және сүйіспеншілік қаншалықты бұл діннің мораль мәселелерін жоғары қойғандығын корсетеді. «Кұдай патшалығы өз ішінде!» деген сөзде терең мағына жатыр. Күнделікті өмірде ақ пен қара қалай  аралас жатса,  жақсылықпен жаманшылық, мейірімділік пен зұлымдылық та солай біте қайнасып кеткен. Ал христиан діннің  орталық сенімі бойынша апокалипсистен, ақыр заманнан кейін адамдар мидай араласқан бұл күйден босанады. Өйткені жақсы – жақсылық ретінде, жаман – жаманшылық ретінде өз бағасын алып, өз жауабын тартады.. Сол лүйге адамдарды алдын-ала даярлау үшін адамзатқа Мессия – Христос келді деп есептелінеді. Адамқұдай өзінің қасіретті өмірінің үлгісімен жақындап келе жатқан соңғы сотқа адамдарды даярлау үшін, яғни олардың рухани жетілуін қамтамасыз ету үшін арнайы осы күнаһар әлемге жіберілген.

        Құдай адамдардан көрген қиянаттарына қарамастан оларды шын сүйетіндігін көрсетеді – олар үшін өз жанын пида етеді. Бұл өнегесімен Христос сүйіспеншілік жолы – ауыр жол, бірақ маңызы жағынан оған жетер тағы да ештеңе жоқ деген ойды танытады.

Христиандық сүйіспеншіліктің сипаттамалары төмендегідей:

1. Төзімді сүйіспеншілік, өйткені басқа адамдарға қызмет етуді көздейді;

2. Үнемі әрекет үстінде көрінетін сүйіспеншілік;

3. Бас пайданы ойламаған сүйіспеншілік, себебі ізгілік, мейірімділік сияқты сүйіспеншілік те өз құрметін өз бойында ала жүреді.

          Осындай шынайы құрбандық, жан пидалық сүйіспеншіліктің арқасында ғана біз көпке күші жететін зұлымдылықтың қолынан келмейтін нәрсені – жауласқан адамдар арасын жақындастыруды мүмкін ете аламыз.

        Ислам діні  де христиан діні іспетті ұлтшылдықты, нәсілшілдікті жақтамайды. Үстемдікті тек моральды, рухани сапалардан ғана іздейді. Құдай алдында, адам алдында таза, адал, мейірімді адам ғана басқалардан жоғары тұрады. Өзінің түбірлес діні – христиандық сеніс сияқты ислам да бейбітшілік, татулық, тыныштық діні.Ол кешірімділік пен хошкөрүшілікті уағыздайды.

        Ислам этикалық тұрғыдаан қарастырғандағы өзгешелігі щның адамгершілік құлықты басқа әлеуметтік қатынастарды реттеуші қоғамдық сананың түрлерінен / діни рәсімнен, әдет-ғұрыптан,құқықтан/ бөліп – жармай, бірлікте қарастыруы болып табылады. Адамгаршілік нормалары Құранда жүеленбеген. Онда жасауға болмайтын, яғни «харам» болып саналатын нәрселер бар; жасалуға тиісті нәрселер жиынтығы – «халал» бар; адам өмірінің белгілі бір сфераларын / неке, мұрагерлік т.с.с./ реттеуші нормалар, нақты аһлақтық ұғымдар /әділіттік, мейірімділік, ұят, жомарттық және т.б./ келтірілген.
Дәріс 9,10 – 2 сағат. Ренессанс дәуірі және Жаңадәуірлік этика.

       Қайта Өрлеу дәуірі христиан діні жанышқылап, жөнді-жөнсіз қаралған адамның жеке тұлғасын – индивидті ақтауға кірісті. Ренессанстық гуманизм антикалық гуманизмнен салыстырғанда адам қадыр-қасиетін аспандатқан, оның жасампаздық мүмкіншілігін ғажайып деп тауып, құдайға жақындатқан жаңа сападағы гуманизм болады.
       Ортағасырлық соңғы ақын, Ренессанстық тұңғыш ақын болып есептелетін атақты «Құдайы комедиясының» авторы Данте болсын. «Адам қадір-қасиеті жайында» / «Речь о достоинстве человнка»/ ой толғап, антропоцентризмнің ерен үлгісін көрсеткен Пико Де Ла Мирандола болсын, бұрынғыдай тек құдайға ғана бағыштамай, махаббат сынды құдіретті сезімді адамдар арасында – әйел мен еркек арасында таба білген Петрарка мен Бокаччо болсын – бәрі-бәрі де жаңа дүниетанымдық парадигманың келгендігін байқатты. Пико Де Ла Мирандоланың «Адамның қадір-қасиеті жайында» атты туындысында құдай адамды бүкіл әлемнің орталығына, центріне қояды, қалған дүниенің барлығы адамның маңында ғана мәнді деп айтады. Мәдениеттер сұхбатынан туындаған Ренессанс мәдениеті адам өмірінің қай саласында болмасын жасампаз тұлғаларға кенде болмады. Оның дәлелі ретінде Қайта өрлеу дәуірінің «титандары», «алыптары» атағына ие болған Микеланджело Буанаротти, Рафаэль, Ботичелли, Тициан, Леонардо да Винчи және т.б. айтса да жеткілікті.
           Жаңадәуірлік этика толығымен діни сакралды концепцияның ықпалынан босанған, алдынғы орынға адамның ақыл-парасатын қойған рационалитсік этика етін. Осы кезең этикасында адамның моральдық бейнесін суреттеуде екі түрлі көзқарасталдан қалыптасты. Олардаң біріншісі адамның туа біткен табиғаты зұлым, оны адам тек әлеуметтік өмір сүру барысында шектеуге мәжбүр десе, екіншілері – адам туғаннан мейірімді, бірақ жүре келе өмір тауқыметтеуіне байланысты бұзылады деп қарастырады.
Дәріс 11,12 – 2 сағат.Қазақ мәдениетіндегі моральдық көзқарастардың           қалыптасу тарихы. 

       Қазақ  мәдениеті түркілер өркениеті мен араб-мұсылман өркениетінің тоғысуында дүниеге келгендіктен осы екі мәдени аймақтың ықпалын өз бойында ала жүрген қазіргі исі түріктердің бабасы болып есептелетін әл-Фарабиден қазақ халқының адамгершілік туралы ойтолғаныстарын бастағаны жөн деп табамыз.

        Шығыс перепатетизмінің, немесе Аристотель жолын қуушылардың бірі, адамзаттың «екінші ұлы үстазы» даңқына ие болған әл-Фараби этиканы жақсылық пен жамандықты ажыратуға мүмкіндік беретін ғылым деп қарады. Әл-Фараби грек этикасының орталық ұғымы – эвдемонаны өзінің этикалық шығармаларына арқау етіп алады. «Бақытқа жол сілтеу» трактатында ұлы ұстаз щ дүниенің баянсыз бақыты туралы емес, тірі адамның шынайы өміріндегі бақыты туралы сөз қозғайды. Оған жету үшін адам өзін-өзі үнемі жетілдіріп отыруы тиіс.
         Бір сөзбен айтқанда әл-Фараби адамдардың өз көздеген мақсатына жетуі оның өзіне ғана байланысты екенін айтады. Адам рухани жағынан үнемі өзін-өзі жетілдіріп отыруғу тиіс, адам тек ақиқатты, айналадағы дүниені танып білу арқылы жетіледі деп түйін жасайды.

           Абай этика тақырыбын қозғағанда иман мәселесіне көп көңіл аударады. «Иман» термині қазақ санасына мұсылманшылық арқылы енген. Ол арлылық, білімділік синонимі болып табылады. «Ұят кімде болса иман сонда» деген мақалды Абай өзінің  отыз алтыншы сөзіне негіз етіп алып, ұят түсінігін талдайда.
Дәріс 13,14,15 – 3 сағат.    Тұлға құндылығының бейімделуі және индивидтің әлеуметтік жүріс-тұрыс типологиясы.

         Швейцер. «Мәдениет және этика» еңбегінің авторы, әйгілі гуманист Швейцердің орталық принципі – тіршілікке тағызым ету. Оның атын дүние жүзілік қауымға танымал еткен «Мәдениет және этика» шығармасында Швейцер адам өзінің иегер болып отврған барлық жағдайлары мен нәрселері үшін өзін қарыздармын деп есептеуі керек дейді. Ол қарызды өтеудің бір ғана жолы бар, ол – басқаларға қызмет ету, өмірдің қандай түрі болсын соған адал болу.
           Өмірге, тіршілікке құрметпен қарау, мәрапаттау бұткүл моральдың іргетасы. Ендеше мейірімділік, жақсылық деп өмірді арттыруға үлес қосатын әрекеттерді айтады, ал зұлымдылық, немесе жаманшылық деп өмірге жасалған қастандықты айтады. 

